ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ԱՐՁԱՆԱԳՐԱՅԻՆ ՈՐՈՇՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԵՎ ԵՎՐՈՊԱԿԱՆ ՆԵՐԴՐՈՒՄԱՅԻՆ ԲԱՆԿԻ ՄԻՋԵՎ ԿՆՔՎԵԼԻՔ ՀԱՅԱՍՏԱՆԻ «ՀՅՈՒՍԻՍ-ՀԱՐԱՎ ՃԱՆԱՊԱՐՀԱՅԻՆ ՄԻՋԱՆՑՔ» ՖԻՆԱՆՍԱԿԱՆ  ՊԱՅՄԱՆԱԳՐԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ
Հավանություն տալ «Հայաստանի Հանրապետության և Եվրոպական ներդրումային բանկի միջև կնքվելիք Հայաստանի «Հյուսիս-հարավ ճանապարհային միջանցք» ֆինանսական պայմանագրին` համաձայն N 1 հավելվածի:
ՏԵՂԵԿԱՆՔ-ՀԻՄՆԱՎՈՐՈՒՄ
Հայաստանի Հանրապետության և Եվրոպական ներդրումային բանկի միջև կնքվելիք Հայաստանի «Հյուսիս-հարավ ճանապարհային միջանցք» ֆինանսական պայմանագրի ստորագրման նպատակահարմարության վերաբերյալ
Հայաստանի Հանրապետության (ՀՀ) և Եվրոպական ներդրումային բանկի (ԵՆԲ) միջև նախատեսվում է կնքել «Հայաստանի «Հյուսիս-հարավ» ճանապարհային միջանցք» ֆինանսական պայմանագիրը (այսուհետ` Պայմանագիր), որի շրջանակներում ԵՆԲ-ն ՀՀ-ին կտրամադրի 60.000.000 եվրոյի չափով վարկ` «Հայաստանի «Հյուսիս-հարավ» ճանապարհային միջանցք» ծրագրի (այսուհետ` Ծրագիր) ֆինանսավորման համար: Վարկը նախատեսվում է տրամադրել առավելագույնը 12 տրանշներով` նվազագույնը 5.000.000 եվրո գումարով յուրաքանչյուր մասնաբաժնի համար: 

Պայմանագրով նախատեսված գումարները նախատեսվում է ուղղել Հյուսիս-հարավ ճանապարհային միջանցքի Լանջիկ-Գյումրի (27.3 կմ երկարությամբ) ճանապարհահատվածի շինարարության ֆինանսավորմանը: Բացի վերոնշյալ վարկից, Ծրագրի ֆինանսավորման նպատակով նախատեսվում է նաև Եվրոպական Միության Հարևանության ներդրումային գործիքից 12 մլն եվրոյի չափով դրամաշնորհի ներգրավումը` որի մի մասը (6մլն եվրո) կգումարվի ներգրավվող վարկին, իսկ մյուսի (6մլն եվրո) շրջանակում կիրականացվի վերոհիշյալ շինարարության վերահսկողությունը, Գյումրիի շրջանցիկ ճանապարհի և Գյումրի – Բավրա ճանապարհահատվածների տեխնիկատնեսական ուսումնասիրությունը և մանրամասն նախագծումը` հետագայում շինարարության իրականացման նպատակով: 
Ծրագիրը ֆինանսավորվելու է նաև Ասիական զարգացման բանկի կողմից տրամադրվելիք վարկի, ՀՀ կողմից համաֆինանսավորման և այլ աղբյուրներից ենթադրվող ֆինանսավորման հաշվին:

Ելնելով վերոգրյալից` Պայմանագրի ստորագրումը գտնում ենք նպատակահարմար:

ՀՀ ֆինանսների նախարարություն

ՏԵՂԵԿԱՆՔ
Հայաստանի Հանրապետության և Եվրոպական ներդրումային բանկի միջև կնքվելիք Հայաստանի «Հյուսիս-հարավ ճանապարհային միջանցք» ֆինանսական պայմանագրին հավանության տալու մասին ՀՀ կառավարության արձանագրային որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացման կամ նվազեցման մասին

Հայաստանի Հանրապետության և Եվրոպական ներդրումային բանկի միջև Հայաստանի «Հյուսիս-հարավ ճանապարհային միջանցք» ֆինանսական պայմանագրին հավանության տալու մասին ՀՀ կառավարության արձանագրային որոշման նախագծի ընդունման կապակցությամբ պետական ու տեղական ինքնակառավարման մարմինների բյուջեներում ծախսերի և եկամուտների փոփոխություն նախատեսվում է:

ՏԵՂԵԿԱՆՔ
Հայաստանի Հանրապետության և Եվրոպական ներդրումային բանկի միջև կնքվելիք Հայաստանի «Հյուսիս-հարավ ճանապարհային միջանցք» ֆինանսական պայմանագրին հավանության տալու մասին ՀՀ կառավարության արձանագրային որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության մասին
Հայաստանի Հանրապետության և Եվրոպական ներդրումային բանկի միջև Հայաստանի «Հյուսիս-հարավ ճանապարհային միջանցք» ֆինանսական պայմանագրին հավանության տալու մասին ՀՀ կառավարության արձանագրային որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն կառաջանա:






